
					এই পাতাটির মুদ্রণ সংশোধন করা প্রয়োজন। 
| ৬০২ !
অমাত্যগণ রাজার এইরূপ কথা শুনিয়া বহুক্ষণ বিচারপূর্বক রাজাকে বলিলেন,—সেই আশ্রমের নিকটে বিহার করিবার জন্য রাজকন্যাকে সম্প্রতি পাঠাইয়। দিউন। ২১ ৷
রাজা অমাত্যগণের বাক্যে অনুমোদন করিয়া এবং নলিনীর নিকট নিজের অভিপ্রায় সমস্ত ব্যক্ত করিয়া তাহাকে তপোবনপ্রান্তে বিহার করিবার জন্য পাঠাইলেন। নলিনীও প্ৰগলভার স্যায় মুনিকুমারকে হরণ করিবার জন্য তপোবনে গেলেন । ২২ ।
কমনীয়াকৃতি, চারুলোচনা, তম্বঙ্গী নলিনী বালানিল-সঞ্চালিত সঞ্চারিণী লতার ন্যায় নানাবিধ লীলাদ্বারা তথায় ক্রীড়া করিতে লাগিলেন । ২৩ ।
নলিনী যখন পুষ্পচয়ন করিতে লাগিলেন, তখন ভৃঙ্গগণ উডডীন হইয়া ইতস্ততঃ বিচরণ করিতে লাগিল এবং কুরঙ্গগণ ভয়ে বিচলিত হইয়া উঠিল। তদর্শনে একশৃঙ্গ নিজ তপোবনান্ত হইতে কৌতুকবশতঃ সেই স্থানে আসিলেন । ২৪ ।
মনুষ্য-সঙ্গ-বর্জিত মুনিকুমার একশৃঙ্গ বিস্ময়ে নির্নিমেষ হইয়া যৌবনবিভ্ৰমযুক্ত, সন্নতাঙ্গী ও উৎফুল্লপদ্মনয়ন নলিনীকে দেখিলেন । ২৫ ।
মুনিকুমার নারী-বিষয়ে অনভিজ্ঞ হইলেও মৃগনয়ন, কমনীয়াকৃতি নলিনীকে দেখিয়া হৃষ্ট হইলেন । জন্মান্তরীয় বাসনাভ্যাসবশতঃ মনোমধ্যে লীন বিষয়াভিলাষ কেহই ত্যাগ করিতে পারে না। ২৬ ।
মৃগস্থত একশৃঙ্গ নলিনর মুখপদ্মে স্থস্নিগ্ধ ও মুগ্ধভাবে দৃষ্টি সন্নিবিষ্ট করিয়া তাহাকে বিদ্যাধর বা মুনিপুত্র বোধ করিয়া প্রীতিপূর্বক বন্দনা করিলেন। ২৭ ।
নলিনী প্রতিপ্রণাম জন্য মস্তক নত করিলে নিৰ্ম্মল, শুভ্রকান্তি তদীয় হার যদিও নিজ কান্তি দ্বারা নলিনীর হৃদয়রাগ আচ্ছাদন করিল,

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

